
Che fanmi:

Okenn nan nou pa ta janm imajne kisa viris COVID-19 la pote: fémti bilding lekol leta, anseéyman adistans ak
aprantisaj adomisil, ak distans sosyal youn ak |0t pou rete ansekirite.

Sa yo se bagay difisil ki pa t ap posib san efo ak sipo tout moun. Nou konnen oumenm ak pitit ou a ap fe tout sa
nou kapab pou aprantisaj la kontinye pandan tan sa a, menm jan avek plis pase 150,000 edikaté ak anplwaye
devwe nan Depatman edikasyon Vil Nouyok. Mwen apresye anpil sipd ou bay pitit ou pandan nou tout fé yon
jan pou adapte nou byen vit avek nouvo apwoch pou edikasyon an. Sa yo se moman ki deranje, ki pote anpil
estres, ki deja vini avék anpil difikilte ak yon sitiyasyon k ap chanje chak jou. Men avék sipo ou, n ap fé pwogre
chak jou.

Nan konteks sa a, mwen gen nouvo enfomasyon ak rapél enpotan pou m pataje avek ou:
o Femti lekol: Eta a anonse ke tout lekol nan Eta Nouyok ap rete fémen jiska 29 avril 2020.

e Egzamen Regents: Eta a anile egzamen Regents jen 2020 an. Fanmi elev lekol segonde pral resevwa nan
yon ti tan anko enfomasyon ak konsey sou koman sa pral gen enpak sou kondisyon pou gradyasyon. An
rezime, elév ki te planifye pou yo fée egzamen Regents nan mwa jen 2020 yo pral jwenn eksepsyon pou
egzamen sa yo pou yo ka jwenn diplom yo, men yo toujou dwe ranpli kondisyon kredi kou obligatwa yo
pou yo gradye. Objektif nou se pou asire elév ki nan wout pou gradye ane sa a kontinye rete sou chemen
yo pou fini lekol segonde avek sikse.

e Egzamen Matematik ak ELA: Eta a anile egzamen matematik ak konpozisyon angle pou klas 3yem jiska
klas 8yém ane.

e Egzamen AP: College Board te anonse yo pa pral bay egzamen AP yo nan bilding lekol yo, men elév yo
pral kapab pran egzamen AP lakay yo. Nou gen pou bay lekol yo ak elév yo gid sou kdman pou yo aplike
chanjman sa yo. Si w bezwen yon aparey aprantisaj adistans epi ou poko mande youn, nou ankouraje w
pou ranpli sondaj pou aparéy aprantisaj adistans DOE a.

e Zouti pou aprantisaj adistans: Pou nou kapab pi byen pwoteje sekirite ak vi prive, nou mande lekol pou
pa sévi avek Zoom ankd kdm yon zouti reyinyon sou enténét pou aprantisaj adistans. Nou konnen yo
deja ap itilize zouti sa a nan anpil lekol epi nou pa atann pou chanjman sa a fét toudenkou, men n ap bay
edikaté sipo pou ede yo fe tranzisyon nan Google Hangouts Meet oswa nan Microsoft Teams—gen anpil
lekol ki deja ap itilize tou de zouti sa yo san pwoblem.

Mwen kwé pwofesyonalis ak devouman edikaté nou yo paret pi klé pase tout I&€ avan pandan gwo kriz sa a. Yo

sezi okazyon an, transfome modeél aprantisaj nou an fondamantalman pandan y ap reponn tou avek bezwen
pwop fanmi yo ki chanje.

Menm jan an tou, sipo ou ak kolaborasyon w te enpotan anpil pou ede elév nou yo kenbe, rete san danje, epi
aprann—byenke oumenm tou ou konfwonte yon paket estres bo kote pa w. Grasa tout bagay oumenm ak
edikate nou yo ap fe ansanm, mwen gen konfyans timoun nou yo ap kontinye rete angaje ak fé pwogre yon

fason konsiderab pandan tan sa yo.

Menm jan avek edikaté nou yo pandan epok sa a, ou se yon ewo toutbon. Nou konnen li difisil pandan nou tout
ap aprann navige ansanm nan tan san parey sa a. Men, n ap kontinye fé tout bagay nan pouvwa nou pou nou

sipote ou nan chak etap pwosesis la.

Avék senserite,

%@MA@M}{

Richard A. Carranza

Chanselye
Chanselye Depatman Edikasyon Vil Nouyok

